
Shri Shiva Stuti

శ్రీశివస్తుతిః  ౧౫

(ఇయం స్తుతిః శివవిష్ణుబ్రహ్మబుద్ధపరా   ,అనన్వితపదార్థా చ భవతి)
త్రైలోక్యం  సకలం త్రికాలవిషయం  సాలోకమాలోకితం

సాక్షాద్యేన యథాస్వయం కరతలే రేఖాత్రయం  సాఙ్గులే  ।
రాగద్వేషభయప్రియాన్తకజరాలోలత్వలోభాదయో

నాలం యత్పదలఙ్ఘనాయ  స మహాదేవో మయా వన్ద్యతే  ॥ ౧॥
దగ్ధం  యేన పురత్రయం  శరభువా తీవ్రార్చిషా  వహ్నినా

యోఽపానృత్యతి మత్తవత్ పితృవనే యస్యాత్మజో వా గుహః ।
సోఽయం కిం మమ శఙ్కరో భయతృషారోషార్తిమోహక్షయం

కృత్వా యః స తు సర్వవిత్తనుభృతాం క్షేమఙ్కరః శఙ్కరః ?॥౨॥
యత్నాద్యేన విదారితం కరరుహైర్దైత్యేన్ద్రవక్షస్స్థలం   

సారథ్యేన ధనఞ్జయస్య  సమరేయోఽమారయత్కౌరవాన్ ।
నాసౌ విష్ణురనేకకాలవిషయం  యజ్జ్ఞానమవ్యాహతం

విశ్వం వ్యాప్య విజృమ్భతే స చ మహావిష్ణుర్విశిష్టో  మమ ॥ ౩॥
యోజగ్ధ్వా  పిశితం సమత్స్యకబలం జీవన్తీ శూన్యం పదం (?)

కర్తా కర్మఫలం న భుఙ్క్త ఇతి యో వక్తా స బుద్ధః  కథమ్ ।
యజ్జ్ఞానం  క్షణవర్తిం వస్తు సకలం జ్ఞాతుం  న శక్తం సదా

యో జానన్యుగపజ్జగత్త్రయమిదం   సాక్షాత్స బుద్ధో మమ ॥ ౪॥
పూర్వస్యాముదపాది రాగబహులం చేతో యదీయం పునః

పాత్రం  దణ్డకమణ్డలుప్రభృతయో   యస్యాకృతార్థా స్థితిమ్  ।
ఆవిర్భావయుతం భవన్తి స కథం బ్రహ్మా  భవేన్మాదృశం

క్షుత్తృష్ణాశ్రమరాగరోషరహితో   బ్రహ్మా  కృతార్థోఽస్తు  నః ॥ ౫॥
బ్రహ్మా  చర్మాక్షసూత్రీసురయువతిరసావేశవిభ్రాన్తచేతాః  

శమ్భుః ఖట్వాఙ్గధారీ  గిరిపతితనయాపాఙ్గలీలానుబద్ధః   ।
విష్ణుశ్చక్రాధిపః   సన్ దుహితరమగమద్గోపనాథస్య  మోహా-

శ్రీశివస్తుతిః  ౧౫

దస్మిన్ విధ్వస్తరాగో జితభయమరణః కోఽయమేష్వాప్తనాథః ॥౬॥
యోవిశ్వం వేద వేద్యా జనభజలనిధేర్భఙ్గినః  పారదృశ్వా (?)

పౌర్వాపర్యావిరుద్ధం  వచనమనుపమం నిష్కలఙ్కం యదీయమ్ ।
తం వన్దే సాధు వన్ధం  సకలగుణనిధిం ధ్వస్తదోషం ద్విషన్తో

బుద్ధం  వా వర్ధమానం  శతదలనిలయం కేశవం వా శివం వా ॥ ౭॥
ఈశః కిం ఛిన్నలిఙ్గో యది విగతభయః శూలపాణిః కథం స్యాత్

నాథః కిం భైక్షచారీ  యతిరితి స కథం సఙ్గనః  సాత్మజశ్చ ।
ఆద్రాజః  కిం త్వజన్మా సకలవిదితి కిం వేత్తి నాత్మాన్తరాయం

సఙ్క్షేపాత్సమ్యగుక్తం  పశుపతిమపశుః కోఽత్ర ధీమానుపాస్తే ॥౮॥
నాహఙ్కారవశీకృతేన మనసా న ద్వేషిణా కేవలం

నైరాత్మ్యం  ప్రతిపద్య  నశ్యతి జనే కారుణ్యబుద్ధ్యా  మయా ।
రాజ్ఞః  శ్రీహిమశీతలస్య  సదసి ప్రాయో  విదగ్ధాత్మనో

బౌద్ధౌఘాన్  సకలాన్ విజిత్య సఘటః పాదేన విస్ఫాటితః ॥౯॥
॥ ఇతి శ్రీశివస్తుతిః  సమ్పూర్ణా ॥

